
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

DEMOGRAFIK O‘ZGARISHLAR  .................................................................................................................... 16-20 

КОММЕРЧЕСКИХ БАНКОВ .........................................................................................................................  46-52 

Buxoro hadisshunoslik va fiqh maktablari, Markaziy Osiyoda shakllangan falsafiy tafakkur 

rivoji haqida qator tadqiqotlar dunyoga keldi.  

Islom falsafasida ilm va din oʻrtasidagi munosabatni toʻgʻri anglab yetish uchun, avvalo, 

ushbu dinning asosiy manbalarida ilmga munosabat qanday boʻlganligi xususida aniq va 

mukammal tasavvur hosil qilish kerak boʻladi. 

Adabiyotlar sharhi. Ilm soʻzining maʼnosi (Oʻzbekiston milliy ensiklopediyasi., 2001), 

Qurʼonda, oyat va hadislarda berilgan “ilm” yoki “ilm oʻrganish” soʻzlari(A. Mansur, 2001), olam 

qonuniyatlarini tadqiqot qilish ( Gʻazzoliy, 2003), Islom tamadduni davri ilm-fanning ulkan 

yutuqlari, din va ilm mutanosibligi (A. Abdujabborov, H. Hamdamova, 2002) 

Metodologiya. Islom muqaddas manbalarida, Sharq va gʻarb mutafakkirlari ijodida ilm, 

diniy va dunyoviy bilimlar haqidagi qarashlar qiyosiy tahlil etilgan. Islom taʼlimotida ilm va 

uning nazariy-uslubiy asoslarini ilmiy bilishning obyektivlik, vorisiylik, umumlashtirish, 

tarixiylik va mantiqiylik kabi usullariga tayanilgan holda oʻrganildi. 

Natija va muhokama. Hozirgi davrga kelib, islom faylasuflari bir necha asrlar 

mobaynida falsafaning boshqa kategorial tushunchalari qatori ilm tushunchasiga doir juda koʻp 

masalalar bilan ham shugʻullanganligi turli doiradagi tadqiqotlardan maʼlum boʻlmoqda. Mana 

shunday tadqiqotlar asosida islomning muhim mezoniy tushunchalaridan hisoblangan “ilm” 

tushunchasiga berilgan taʼrif va tasniflarni tizimlashtirish imkoniyati tugʻildi. Zero, “Ilm-u 

tafakkur – kishini ezgulikka boshlaydigan beqiyos kuch. Ilm va tafakkur odamlar qalbiga nur, 

ongiga ziyo, xonadoniga fayz-baraka keltiradigan buyuk moʻjizadir” degan fikr bildirilgan edi. 

[1.133] 

Bu boradagi ularning izlanishlari nafaqat Gʻarb faylasuflariga yaqin tarzda ifodalangan, 

balki farq qiluvchi fundamental xususiyatga ham egaligi islomshunos olimlar tomonidan 

isbotlanmoqda. Shu maʼnoda, islom falsafasidagi bunday yondashuvlar ilmning qay darajada 

eʼtiqod, va qay darajada real borliqning haqiqiy inʼikosi ekanligini aniqlashga yordam beradi?  

Hanuz islom falsafasida ilmlar oʻrtasidagi farq, ularning oʻzaro nisbati masalasi doirasida 

bahsli fikrlarning mavjudligi undagi baʼzi masalalarning hal etishga shart – sharoit yaratmoqda. 

Boshqacha aytganda, islom dini ham, islom falsafasi ham ilm tushunchasidagi biron-bir 

tafsilotni nazardan qochirmaslikka harakat qiladi. Demak, “ilm” tushunchasi islom dinining eng 

muhim masalalari sirasiga kiradi. Buni biz islom dinining muqaddas manbalaridagi “ilm” 

tushunchasiga oid koʻrsatmalardan bilsak boʻladi. 

“Ilm” soʻzi hozirgi arab tilida asosan ikki xil maʼnoni bildiradi: 

1) “bilim”, yaʼni har qanday bilim. 

2) “ilm”, “fan”, yaʼni nazariy bilim. 

“Oʻzbekiston milliy ensiklopediyasi”da ham ilm soʻzining ikki asosiy maʼnosi ajratib 

koʻrsatilgan: 1) oʻqish, oʻrganish hamda hayotiy tajriba asosida orttirilgan bilim va malakalar 

majmui; 2) fan [2.120]. 

Islom dinining muqaddas kitobi Qurʼoni karimda “alima” feʼli oʻzbekcha “bilmoq” 

maʼnosida qoʻllanilib, undan yasalgan “ilm” soʻzi ham hozirgi oʻzbek tilidagi “bilim” soʻzining 

maʼnosini beradi. 

Amerikalik sharqshunos olim Frans Rouzentalning islom va ilm munosabatlariga 

bagʻishlangan “Ilm tantanasi” nomli asarida islom dini magʻiz-magʻzigacha ilm olishga 

daʼvatdan iborat deb taʼkidlanadi. Mazkur asarning kattagina bir qismga “Ilm – islomdir” degan 

nom berilganligi ham bejiz emas. Islom – ilm demakdir degan gʻoya asarning boshidan 

oxirigacha singdirilgan. Olim fikricha, Qurʼonda jami 78000 ga yaqin soʻz boʻlsa, ilm soʻzi 

ularning 1 foizga yaqinini tashkil etarkan. Shuningdek, Qurʼonda “ilm” soʻzi turli hollarda 765 

marta takrorlanadi. [3] 

Darhaqiqat, islom manbalarida ilm-u maʼrifatga, insonning dunyoni bilish imkoniyatlari 

va qobiliyatlariga alohida eʼtibor berilgan. Boshqa ilohiy kitoblardan farqli oʻlaroq, Qurʼoni 

karimda ilm soʻzi koʻplab oʻrinlarda tilga olingan. Bunda biz, eng avvalo, ilm haqidagi oyat va 

hadislarni chuqur oʻrganib, atroflicha tahlil qilish zarurligini his qilamiz. Masalan, “Biladiganlar 

bilan bilmaydiganlar teng bo‘lurmi?”[4.617], “Ayting: “Ey Rabbim, ilmimni ziyoda 

qilgin!”[5.595] oyatlari hamda Jaloliddin Abdurrahmon as-Suyutiyning “Al-Jomiʼ as-sagʻir” 

kitobida keltirilgan “Ilm – ibodatdan afzal”, “Ilmni man etish mumkin emas”, “Ilmga intiluvchi – 

Islom dini tayanchi, uning ajri paygʻambarlar bilan birga beriladi” yoki Abu Homid Gʻazzoliy 

bayon qilgan “Ilm oʻrganish har bir musulmonga farz”[6.41] kabi qator hadislar shular 

jumlasidandir. Lekin bizningcha, bu oyat va hadislarda berilgan “ilm” yoki “ilm oʻrganish” 

soʻzlaridan qanday ilm nazarda tutilganligini oʻz davri ijtimoiy muhitining talabidan kelib 

chiqib belgilash “farzi ayn”dir. Farzi aynning maʼnosi farz amalning kayfiyati haqidagi ilmni 

egallash demakdir.  

Arab tilida ilmning mohiyatini “Narsalarni xuddi voqelikdagidek idrok etish” deb 

taʼriflanadi. “Islom dini ilmga qarshi boʻlgan” degan fikr esa “Din – ilmga qarshi” gʻarb 

faylasuflari fikrining umumlashtirilgan koʻrinishi, xolos. Boshqa dinlar ilmga qarshi boʻlgan 

boʻlsa ehtimol, lekin islom hech qachon ilmga qarshi boʻlgan emas. Shu nuqtai-nazardan ham 

biz islom – ilm dini desak yanglishmagan boʻlamiz. Oʻz davridayoq buni anglab yetgan 

ajdodlarimiz Forobiy, Abu Abdulloh Xorazmiy, Ibn Sino ilmlarni tasniflab, ularni “diniy” va 

“dunyoviy” mazmunga ajratmaganlar. Hozirgi zamon baʼzi musulmon faylasuflarining 

fikrlarida ham buning tasdigʻini topish mumkin. “Tabiat, uning qonuniyatlari ustida izlanish 

olib borish Alloh yaratgan olam qonuniyatlarini tadqiqot qilish demakdir. Ularni kashf etish esa, 

Alloh yaratgan qonunlarni bilish demakdir… Islom oʻrganishga chaqirayotgan ilm 

tabiatshunoslik, hayvonot-nabotot, kimyo, tib, moddiyatni oʻrganuvchi boshqa fanlar va albatta 

tafsir, hadis, fiqhdan iborat diniy ilmlardir”.[7.17] 

Yuqoridagi fikrlar fransuz olimi M. Bukayning : “Ularni (Qurʼon oyatlarini) yana bir bor 

oʻrganib chiqqach, shuni shak-shubhasiz tan oldimki, mening oldimda isbot talab 

qilinmaydigan quyidagi haqiqat mavjud: Qurʼonda zamonaviy ilm-fan nuqtai nazariga zid 

keladigan hech qanday mazmun mavjud emas.Islom har doim din va ilmni egizak opa-singil deb 

hisobladi va eng avvalo odamlarni ilm-fanni rivojlantirishga buyurdi. Ushbu amrning amaliy 

ifodasi tufayli buyuk Islom tamadduni davri ilm-fanning ulkan yutuqlariga guvoh boʻlib, Sharq 

va Gʻarbning farovonligini taʼminlashga xizmat qildi...” [8.6/7] degan fikrlari ham tasdiqlab 

beradi.  

Agar biz jahon miqyosidagi ilmiy tadqiqotlarga murojaat qilsak, islomda din va ilm 

munosabatlari doirasidagi bahs-munozaralarga duch kelishimiz mumkin. Masalan, Qohiradagi 

“Al-Azhar” universiteti doktori Abdulhalim Mahmudning fikricha, “Koʻpincha, ayrim odamlarga 

maorifning baʼzi bir qirralari asl maʼnosi qorongʻuligicha qoladi. Shuningdek, koʻp hollarda, 

kishilarga uning baʼzi bir jihatlariga nisbatan dinning tutgan munosabati ham chalkashligicha 

qolmoqda.” Shu maʼnoda islom dini manbalarida din va ilm munosabatlarining mezonlarini, 

chegarasini aniqlab olish dolzarb masalalardan hisoblanmoqda. Biz oʻz tadqiqotimizda mazkur 

muammoni yoritish maqsadida falsafa va tabiiy-ilmiy bilimlarni tadqiq etishning nazariy-



SCIENCEPROBLEMS.UZ-Ижтимоий-гуманитар фанларнинг долзарб муаммолари № 2 (4) – 2024  

 

85 

uslubiy asoslarini koʻrsatib oʻtishni hamda bu masalalar yuzasidan quyidagi taʼrif-tasniflarga 

eʼtibor berishni lozim topdik.  

Islom falsafasida ilmga berilgan taʼrif quyidagicha: “ilm kuzatuv, tajribalar, xulosalar 

asosida vujudga kelgan qonun-qoidalar va faoliyatlardan iborat jarayondir”. Shuningdek, 

metafizika, axloq kabi oʻz tarkibiga qonunchilik bilan jamiyat tartib-tizimlarini qamrab olgan 

sohalar ham borki, ularning bari agar aql (mantiq)ga asoslansa, biz uni falsafa deymiz, degan 

qarash shakllangan.  

Islom taʼlimotiga oid koʻpgina manbalarda falsafiy bilimlarni tadqiq etishning nazariy-

uslubiy asoslarini koʻrsatib oʻtish ilmning islomdagi doirasiga tayanilib, amalga oshiriladi. Unda 

ifodalanishicha, “ilm” soʻzining faqat zamonaviy taʼrifi anglatgan maʼnosiga yopishib olmaslik 

kerak. Chunki, unda bunday taʼrif koʻproq materiyaga taalluqli, degan fikrlarni uchratish 

mumkin. Bunday yondashuvda qayd etilishicha, bu taʼrifdan borliq: osmon va yer hamda bular 

orasidagi olam bilan chegaralanish mavjuddir, degan xulosa kelib chiqadi. Mazkur taʼrifni 

falsafiy jihatdan olib qaraydigan boʻlsak, borliqning ortida nima bor? Borliqdan avval nima bor 

edi-yu, undan keyin nima keladi? degan masalalar ochiq qolganligiga iqror boʻlamiz.  

Gʻarb falsafasi, xususan, nemis mumtoz falsafasi vakili I.Kant bu masalalarni oʻzining 

transsendental bilimlar sohasidagi qarashlarida ifodalashga harakat qilib, ularni aprior 

masalalar, deb taʼrif va tasnif qilgan. [9.420] Shuning uchun islom falsafasida ham diniy va 

dunyoviy ilmlar uygʻunligi masalasini aniqlash va koʻrsatib berishda birorta olim yoki faylasuf 

na ilohiylikni, na paygʻambarlik (paygʻambarlarga vahiy yuborilishi)ni va yo gʻaybga tegishli 

narsalarni inkor etmagan. Shu oʻrinda taʼkidlash kerakki, olim yoki faylasuf sifatida Xudoning 

mavjudligini tan olmagan va paygʻambarlikni inkor etgan kishi ilmiy jamoatchilik orasida unga 

boʻlgan ishonchi yoʻqolishiga yetarli dalil boʻlgan. Shuning uchun bagʻrikenglik va xolislik 

fazilatlariga ega boʻlmagan olim yoki faylasufni oʻz muhitidan siqib chiqarilgan holatlarni 

hozirda ham uchratish mumkin. Buning asosiy sababini esa ilm tushunchasi borasida uning 

dunyoqarashi cheklanganligi bilan ham belgilash mumkin.  

Yangi davr Yevropa falsafasida, bilim sohalari orasidagi farqlanishni hamda har bir 

sohadagi tizim-tuzilishni osonlashtirish maqsadida insonning malakalari va sezgisiga muvofiq 

ravishda turlarga boʻlingan edi. Unga koʻra, “tashqi belgilari koʻrinib turadigan, zehn orqali 

idrok qilinadigan makon” borki, u materiyadir. Olimlar idrok qilinadigan makonni ilm deb 

atashdi.  

Islom falsafiy bilimlarida eʼtirof etilishicha, mantiq uchun ham bir soha bor boʻlib, u ikki 

qismga boʻlinadi: 1. Matematika va aniq fanlar. 2. Ilohiyot (Teologiya). Bu masalada ilohiyotni 

faqat aqlning oʻziga asoslanganini, axloq boʻlimi ham faqat aqlning oʻziga tayanganini koʻrish 

mumkin va bunday gʻoyalar tizimi birgina falsafa ilmida oʻz aksini topadi. Bizga maʼlumki, 

mustabid tuzum davrida “ong-shuur, vahiy hamda insonning, paygʻambar yoki rasulning Alloh 

taolo bilan (sababiy) bogʻlanishi dindir”, – deb tushuntirilmas edi. Bunday yondashuv esa diniy 

va dunyoviy ilmlarni uygʻunlashtirishga salbiy taʼsir koʻrsatar edi.  

Xulosa. Xulosa qilib aytganda, dinning ibtidosi biror bir manba yoki aqlning manbai kabi 

emas. Aql din olib kelgan dalillarning barchasini tasdiqlaganida edi, dinning asosiy prinsiplari 

bilan aql bir-biriga zid kelmasdi. Shu maʼnoda islom falsafasi nuqtai-nazaridan ilmga umumiy 

taʼrif berish orqali yuqoridagi ixtiloflarga barham berishimiz mushkul.  

Din, ilohiyot va axloq vahiyga suyanadi. Vahiy esa daxlsizdir. Falsafada esa ilohiyot va 

axloq aqlga tayanadi. Aql esa ham adashadi, ham toʻgʻri yoʻl topadi. Ammo zamonlar oʻtishi bilan 

uning haqiqatligi dalillar orqali isbotlanishi mumkin. Shu maʼnoda, Alloh bizga vahiyda 

daxlsizlikni kafolatlagan boʻlib, aqlni mutlaqlashtirishimiz uchun yetarli asos topa olmaymiz. 

